
Lainigaiban naak

Idiip a is-ang tu natantungu saam kutun haan Takluk gai, ni-i saak
sanavan matudul, idiip a is-ang mililiskin tu, duugq namagtu saak malisihal i-
ita miqumis?

Masankun saak na-adasuk iskusia haan Takluk tu na-iskukusia tu
gaimangsut, ladinguk haan kavang-daing, haiza issisitsit-nipun, hulus, sapil,
iu, tamuhung, savung, hangkaci siin sisivin, haizang vaivivaivi kakaunun tu
kamasia siin ispa-i-iu tu pai-ia.

Magainan naak a tama sadu tu malalading saak, maganqgaisgais naak a
tama bazbaz tu “Uka qo haan taklukta babalivan tu? azaq aminav madas
tu? ” Antalamuk “Sanbieqis uka ita babalivan.”

Taunadiip in tu namulusqu munhaan tundadaza-an laihlai-
sapuzta muampuk, nanu in tu papia ka pakasvala-an idiip mastatala, saduak
amin a dagis tu magangainan, miliskin saak tu, namaszang amin naingka
zaku tu manahip a is-ang.

Ngaus tu natundaza saam laihlai-sapuz qai, bazbazan saam masnanava
tu, asa tu kapimaupa isia masnanava tu sinbabazbaz is ihaan in taklukta

gai, maaq is ni-i tu nakapimaupa ka, nani-i tu dasun munhaan

Takluk tantungu. Haiza dadusa tina ka antalam bazbaz tu “Maaq is ni-i ka
uvavaz-azkun kapimaupa ka, lusgai maludaq qai!” Tinsuu saam manaskal
antalam bazbaz tu, “Uu! Nakapimaupa saam.”

Tundaza in saam laihlai-sapuz a, malisihal saam malungqu haan
palusu, ni-i saam katmang tunlusqulusqu ikumbu i
namutingkul. Maisnahaan saam vanas sadu nata gai, manau-az a nata sadu-
an, haiza madaqvas a ludun, haiza amin manisnis a ludun sadu-an, maszang
namaliba zami sadu-an. Haiza masasanglav mabangkal a vunu, maszang
namasihal idiip pisgasibangan. Haizang titinpag tu ning-av, maszang idiip
a iskaan-daing sungqgagaul.

Taunahaan in tungquvali gai, pakaunan saam vintu, tuza tu manambugq
kaunun a vintu, aminun zami vintu maun. Minaun in saam gai, pasabagun
saam, gaitu, ni-i tu matudul, aupa idiip a is-ang mililiskin i Takluk.

Tailbuntu in a tinundaza-an laihlai-sapuz gai, tuza tu panhaan in Pusqu,
I-ita saam munastu, dasun saam masnanava maiaupa Pusqu pandada-an
laihlai-sapuz tananguasta, amus gana nanu in tu haiza bunun idiip mastatala

zami, patinsuun saam patundaza pautpaut munhaan Takluk.

